
Суҳбатлар чоғида ёшларнинг саломат-
лигини тиклаш, ўз ишига эга бўлиш, зарурий 
хизмат кўрсатиш учун техника жиҳозларини 
харид қилиш, таълим харажатларини тўлаш 
каби масалалар қайд этилди. 

Яқинда монтаж устаси ва IT мутахассиси 
бўлишга астойдил бел боғлаган ёшларга ва-
зирлик томонидан зарур техника воситалари 

тақдим этилди. Бундан ташқари, ҳозирда соғ-
лиғини тиклашга муҳтож бўлган яна 2 нафар 
ёшга тегишли шифохона ва клиникаларни 
аниқлаш ишлари амалга оширилиб, тадбир-
корлик фаолиятини бошлаш ва кенгайтириш 
масаласи бўйича мурожаат қилган йигит-қиз-
ларнинг сўровлари ҳам тегишли мутасадди-
лар томонидан ўрганилмоқда.

Хусусан, Ватанимиз 
равнақи ва халқимиз 
фаровонлиги йўлида 
жон куйдириб меҳнат 
қилган соҳа вакилла-
ри – Сергей Тян, Ирина 
Базарова, Ҳасан Ботир
алиев ҳамда Ашурали 
Хўжакелдиев  хонадо-
нида бўлган масъуллар 
улар билан дилдан суҳ-
бат қуриб, ташаккурно-
ма ва эсдалик совғала-
рини топширишди. 

Қурилиш соҳасида 
йиллар давомида фао
лият юритиб, юзлаб иморатларнинг барпо 
этилишида бош-қош бўлган, ўз маҳорати 
ва тажрибаси орқали уларнинг мустаҳкам 
тарзда барпо этилишига ҳисса қўшган бу 
инсонлар ҳамиша ардоқда. Ёш кадрларга 
ўз тажрибасини ўргатиш орқали қурилиш 
соҳасига малакали ходимларни тайёрлашда 
бош-қош бўлгани, бор билим ва маҳорати-
ни бошқаларга улашгани туфайли улар жа-

моадошларининг ҳам ҳурматини қозонган. 
Қолаверса, бу фидойи мутахассислар ма-
шаққатли меҳнатлари билан вилоятимизнинг 
гуллаб-яшнаши, кўплаб лойиҳалар асосида 
юртимизга кўрк қўшадиган иморатлар қад 
ростлашида ҳам катта матонат кўрсатган. Шу 
боис, уларнинг меҳнатини қанча эътироф эт-
сак ҳам кам. Шарафли меҳнати туфайли улар 
бунданда ортиқ ҳурмат ва эътиборга муносиб.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА

УЧ ТОМОНЛАМА ҲАМКОРЛИК 
АЛОҚАЛАРИ РИВОЖЛАНМОҚДА

Унда соҳага доир бир қатор масалалар муҳокама 
қилинди. Хусусан, ҳамкорликда шаҳарсозлик норма 
ва қоидалари ҳамда стандартларни модернизация 
қилиш, институт ходимларига қисқа муддатли ста-
жировкалар ташкил этиш, илмий-тадқиқот ишлари, 
конференция ва кўргазмалар ташкиллаштириш, ла-
боратория фаолиятини Хитой тажрибаси асосида 
такомиллаштириш шулар жумласидандир. 

Маълумот учун, Чонгқинг университети архи-
тектура, электротехника, қурилиш, металлургия 
муҳандислиги, машинасозлик ва бошқарув фанлари 
бўйича юқори малакали кадрлар тайёрлайди. Уни-
верситетда ҳозирда 50  000 нафар талаба таҳсил 
олади, шундан 20 000 нафари магистратура ва док-
торантура, 30 000 нафари эса бакалавриат талаба-
ларидир. 

Бундан ташқари, Чонгқинг университети, 
Тошкент архитектура ва қурилиш университети 
ҳамда Техник меъёрлаш ва стандартлаштириш ил-
мий-тадқиқот институти билан меморандум имзо-
ланди. Комплекс синов лабораториясини ривож
лантириш мақсадида имзоланган меморандум уч 
томонлама ҳамкорликнинг янги босқичини бел-
гилаб берди. Ушбу келишувда лаборатория синов 
турларини кенгайтириш, хитойлик ҳамкорлар би-

лан биргаликда семинар ва конференциялар ўтка-
зиш, халқаро стандартларга мос лаборатория фао
лиятини ташкил этиш ва қурилиш саноатига мос 
равишда хизмат кўрсатиш режалаштирилган. 

Шунингдек, илм-фан ва ишлаб чиқариш сало
ҳиятини юксалтириш мақсадида замонавий синов 
лаборатория фаолиятини ташкил қилиш ҳамда бу 
борада ўзаро ҳамкорликда ишлашга ҳам келишиб 
олинди. 

Қурилиш ва уй-жой коммунал 
хўжалиги вазирлиги 
ҳузуридаги Техник меъёрлаш 
ва стандартлаштириш илмий-
тадқиқот институти, Тошкент 
архитектура ва қурилиш 
университети ҳамда Хитойнинг 
қурилиш соҳасидаги етакчи олий 
таълим муассасаси – Чонгқинг 
университети делегацияси аъзолари 
иштирокида учрашув ўтказилди. 

Хизмат сафарининг дастлабки кунида Озарбайжон 
Республикаси Давлат шаҳарсозлик ва архитектура қў-
митасида учрашув ташкил этилди. Унда Озарбайжонда 
қурилиш ишларига рухсат бериш бўйича давлат хиз-
матларининг кўрсатилиши, архитектура ва шаҳарсоз-
лик соҳасидаги қонунчилик ҳужжатлари ҳамда соҳага 
тегишли бошқа тартиб-таомиллар юзасидан маълумот 
берилди. Томонлар ўзаро соҳадаги ўхшаш ва фарқли то-
монларни муҳокама қилдилар. Суҳбат давомида тизим 
такомиллашуви йўлида манфаатли ҳамкорлик имконият-
лари ҳам кўриб чиқилди.

Шундан сўнг, Давлат уй-жой қуриш агентлиги фао
лияти ўрганилди. Баку шаҳри Ясамал туманида янги 
барпо этилган уй-жой массиви билан ҳам танишдилар. 
Баку шаҳар шаҳарсозлик ва архитектура бошқармасида 
бўлиб, қурилиш соҳасида рухсат бериш бўйича давлат 
хизматлари электрон портали, ундаги замонавий қўл-
ланмалар, соҳани рақамлаштириш ҳамда архитектура ва 
шаҳарсозлик соҳасида назорат тизимлари бўйича олиб 
борилган ишлар ҳам кўздан кечирилди.

Ҳамкорлик учрашувларида бир қатор самарали кели-
шувларга эришилди.

Вазирлик 
мутасаддилари – 

Озарбайжонда

Ёшларга кўмак берилмоқда

Ўзбекистон Республикаси Президенти 
Aдминистрацияси, Халқаро молия 
ассоциацияси, Қурилиш ва уй-жой 
коммунал хўжалиги ҳамда Aдлия 
вазирлиги масъулларидан иборат 
делегация Озарбайжон Республикасида 
бўлдилар.

Ёшларга йўл-йўриқ кўрсатиш, уларни тўғри мақсадлар сари 
бошлаш энг хайрли ишлардан бири. Қурилиш ва уй-жой 
коммунал хўжалиги вазирлиги томонидан ҳам бу борада 
қатор ишлар амалга ошириб келинмоқда. Хусусан, вазирликка 
бириктирилган 31 нафар оғир тоифадаги ёшлар билан мунтазам 
учрашувлар ташкил этилиб, уларни маънан қўллаб-қувватлашга 
эътибор қаратилмоқда.

Соҳа фидойилари  
доимо эътиборда

Беҳзод АҲМАДКУЛОВ,  “O‘zbekiston bunyodkori” мухбири. 

Қурилиш соҳаси ходимлари куни муносабати билан Сирдарё 
вилояти Қурилиш ва уй-жой коммунал хўжалиги бош 
бошқармаси бошлиғи Дилшод Рўзматов ташаббуси билан соҳада 
кўп йиллар давомида ишлаб, ҳалол меҳнати ва шижоати билан 
юртимиз ривожига ҳисса қўшган фидойилар ҳолидан хабар 
олинди.

Мана шундай ютуқларга эришишда халқи-
мизнинг меҳнатсеварлиги, бошлаган ҳар қан-
дай режасини охирига етказмасдан қўймас-
лик каби фазилатлари мужассам. Қолаверса, 
давлатимиз томонидан тадбиркорликни 
ривожлантиришга кенг ўрин берилгани ва 
фаолияти қонунлар билан кафолатлангани 
туфайли амалга оширилаётган ҳар бир жаб
ҳадаги бунёдкорликда уларнинг қўшаётган 
ҳиссаси катта бўлмоқда. 

Куни кеча Ўзбекистон Республикаси 
Президентининг Фармони билан мамлака-
тимизда тадбиркорликни ривожлантириш, 
соҳада янги ва истиқболли лойиҳаларни му-
ваффақиятли амалга ошириш, юртимизнинг 
иқтисодий қудрати ва экспорт салоҳиятини 
юксалтиришга қўшаётган катта ҳиссаси, та-
шаббускорлиги, импорт ўрнини босадиган 
маҳсулотлар ишлаб чиқариш, хизматлар кўр-
сатишни янада кенгайтириш, аҳоли бандлиги 
ва фаровонлигини таъминлаш йўлида алоҳи-
да жонбозлик кўрсатиб келаётган бир гуруҳ 
тадбиркорлар юксак мукофотлар билан тақ-
дирланди. 

Қувонарлиси, улар орасида қурилиш-бун
ёдкорлик соҳаси вакиллари ҳам бор. Бу эса, 
ўз навбатида, юртимизда уларнинг меҳнати 
қадрланаётгани ва муносиб эътироф этилаёт-
ганидан далолатдир. 

Илҳом РУСТАМОВ,
Самарқанд шаҳридаги “Ahmadbek 
Qurilish Trio” масъулияти 
чекланган жамияти бош 
директори, “Дўстлик” ордени 
соҳиби: 

– Меҳнатларимиз давлатимиз раҳбари 
томонидан эътироф этилганидан миннатдор-
ман. Фаолиятимиз аввалида “Elite building” 
компаниясини ташкил қилиб, жамоа аъзо-
ларининг меҳнатсеварлиги ва соҳани пухта 
билишлари туфайли аста-секин ривожлан-
дик. Кейинроқ фаолиятимизни кенгайти-
риб, компания таркибида “Ahmadbek qurilish 
TRIO” масъулияти чекланган жамиятини таш-
кил қилдик. Кейинги йилларда Самарқанд 
шаҳар инфратузилмасини ривожлантиришда 
жамоамиз ҳам кўп қаватли турар жойлар ва 
бошқа объектларни бунёд этиш ҳамда ишлаб 
чиқариш ҳажмини кўпайтириш орқали муно-
сиб ҳисса қўшиб келмоқда.

Бугунги кунда тадбиркорларга яратилаёт-
ган имкониятлар ҳар қандай кишини кўпроқ 
изланишлар қилиб, мамлакатимиз иқтисодий 
ривожига ўз ҳиссасини қўшишга ундайди. 
Корхонамиз жамоаси ҳам яратилган шароит-
лардан унумли фойдаланмоқда. Яқинда жа-
моамиз меҳнати билан Ислоҳот маҳалласида 
бир нечта кўп қаватли турар жойлар қурилиб, 
фойдаланишга топширилди. Бу каби бунёд-
корлик ишлари айни пайтда ҳам қизғин давом 
этмоқда. Менга берилган юксак мукофот, энг 
аввало, жамоамизга берилган мукофотдир. 
Зеро, уларнинг меҳнатлари туфайли шу дара-
жага эришдим. 

Абдулваҳоб АБСАТТОРОВ, 
Термиз шаҳридаги “Термиз 
қурилиш индустрия саноат” 
масъулияти чекланган жамияти 
раҳбари, “Шуҳрат” медали 
соҳиби: 

– Корхонамиз нафақат Сурхондарёда, 
балки республика миқёсида бунёдкорлик 
ишларини амалга ошириш ва қурилиш мате-
риаллари ишлаб чиқариш туфайли буюртма-
чилар эътиборига тушган. Жамоамиз билан 
ўндан ортиқ мактаб, шифохона, мактабгача 
таълим ташкилотлари, ишлаб чиқариш кор-
хоналари ва кўп қаватли турар жойлар қуриб, 
элимизга наф келтиришга ҳаракат қиляпмиз. 

Кейинги йилларда бунёдкорлик  билан 
бир қаторда қурилиш материаллари ишлаб 
чиқариш орқали фаолиятимизни кенгайти-
ришга бел боғладик. Жумладан, маҳаллий 

хомашёдан темир-бетон, ғишт, арматура, 
эшик-ром сингари ўндан ортиқ қурилишбоп 
материал тайёрлаб, бугунги кунда “Термиз 
қурилиш индустрия саноати” ёрлиғи билан 
шартнома асосида ҳудудларда қурилаётган 
объектларга етказиб беряпмиз. Бу орқали 
юртимиз ривожи ва аҳоли фаровонлигига 
ҳисса қўшаётганимиздан фахрланамиз. 

Меҳнатларимиз Президентимиз томони-
дан эътироф этилиб, “Шуҳрат” медали билан 
тақдирландим. Бу эътироф янгидан-янги из-
ланишлар қилиш ва ишлаб чиқариш ҳажмини 
кенгайтиришда бизга катта куч бағишлайди. 

Азимбой ЁРМЕТОВ,  
Шовот туманидаги  
“Шовот темир-бетон” хусусий 
корхонаси раҳбари, “Фаол 
тадбиркор” кўкрак нишони 
соҳиби: 

– Хоразм вилояти маҳаллий хомашёга бой 
замин бўлгани учун улардан қандай қилиб 
фойдаланишни ўйлаб юрардим. Мақсадим-
ни амалга оширишда соҳага йўналтирилган 
қарор ва ҳужжатлар дастуриламал бўлди. 
Уларга асосланиб, хорижий тажрибаларни 
мукаммал ўргандим. Имтиёзли кредит асоси-
да замонавий технологиялар олиб, ўз корхо-
намни ташкил қилдим. Ишсиз юрган ёшларни 
қисқа курсларда ўқитиб, қурилишлар учун те-
мир-бетон ҳамда бошқа материаллар ишлаб 
чиқаришга киришдик. 

Айни пайтда Хоразм вилояти ва Қорақал-
поғистон Республикасида бунёдкорлик фао
лияти билан шуғулланаётган 20 дан ортиқ 
қурилиш ташкилотига шартнома асосида 
материал етказиб беряпмиз. Сифати ва чи-
дамлилиги ҳамда арзонлиги учун буюртма-
чиларимиз сони ҳам янада кўпаймоқда. Шу 
сабабли, ҳозирда корхона фаолиятини кен-
гайтириш юзасидан янги лойиҳа устида иш 
олиб боряпмиз. Йил охиригача уни қўлласак, 
яна ўн турдаги маҳсулот ишлаб чиқаришга 
эришамиз. Бундай имкониятларнинг барчаси 
юртимизда тадбиркорларнинг қўллаб-қув-
ватланаётгани натижасидир. Келгусида ҳам 
юртимиз тараққиётига ҳисса қўшиш мақса-
дида ҳозиргидек шижоат ва ғайрат билан 
ишлашдан чарчамаймиз. 

Абдували НАБИЕВ, 
Самарқанд шаҳридаги 
“Самарқанд керамика черепица” 
масъулияти чекланган жамияти 
раҳбари, “Фаол тадбиркор” 
кўкрак нишони соҳиби: 

– Самарқанд шаҳрида бунёд этилаётган 
турли кўринишдаги бинолар, энг аввало, аҳо-
ли фаровонлигини таъминлаш ва ижтимоий 
инфратузилмани замон талабига мослашти-
ришга хизмат қилмоқда. “Тадбиркор – та-
раққиёт таянчи” деб бекорга айтишмайди. 
Вилоят маркази ва туман-шаҳарлар қиёфа-
си Янги Ўзбекистонга мос равишда шакл-
ланишида тадбиркорлик субъектларининг 
ҳам ҳиссаси катта бўлаётганини алоҳида эъ-
тироф этиш керак. Корхонамиз ҳам амалга 
оширилаётган ислоҳотларга муносиб ҳисса 
қўшишни ўз олдига мақсад қилган. Шаҳар ва 
ҳудудларда қурилаётган кўп қаватли уйлар 
ҳамда бошқа объектларнинг ички ва ташқи 
кўринишига жило бериш юзасидан лойиҳа 
ташкилотлари билан ҳамкорликда ишлаб, 
керамика ва черепица ишлаб чиқаришни 
йўлга қўйдик. Ҳозирда маҳаллий хомашёдан 
бир неча турдаги қурилиш материаллари 
ишлаб чиқарилмоқда ва улар сифати, маҳал-
лий иқлим шароитига тўла жавоб бериши 
билан қурилиш соҳаси вакилларининг эъти-
борига тушди. 

Тадбиркорлик туфайли юртга танилдик 
ва давлат раҳбарининг юксак эътиборига са-
зовор бўлдик. Берилган имкониятларга жа-
вобан жамоамиз билан бирга яна кўплаб ло
йиҳалар яратишда давом этаверамиз.        

Тадбиркори кўп 
юртнинг келажаги 

порлоқ бўлади
Мустақиллик йилларида халқимиз томонидан амалга 
оширилаётган асрга татигулик ишлар кимнинг ким эканини 
жаҳон афкор оммасига кўрсатиб қўйди. Юртимизда қад 
ростлаётган ҳар бир бино ёки иншоот, ишлаб чиқариш 
корхоналари ривожланган давлатларникидан қолишмайди. 
Корхоналарда тайёрланаётган турли хилдаги маҳсулотлар эса 
дунё бозорларида аллақачон ўз ўрнини эгаллаб, рақобатни 
шакллантирган.

ЮКСАК МУКОФОТ МУБОРАК

Харсанг тошларга қайта ишлов 
бериш орқали сифатли қурилиш ма-
териаллари тайёрлаб, иқтисодиёти-
миз ривожига катта ҳисса қўшиб ке-
лаётган корхоналардан бири “Basalt 
Uzbekistan” кластеридир. Мазкур 
корхона бетакрор табиатли Олмос-
сойда жойлашган бўлиб, замонавий 
техникалар қуввати ёрдамида қазиб 
олинган базальт тошидан тола тай-
ёрлашни йўлга қўйди. Унинг биринчи 
тармоғи истиқлолнинг 29 йиллиги 
арафасида ўз фаолиятини бошлаган. 
Дастлабки жараёнда ишлаб чиқа-
рилган арматура ва сеткалар сифати 
ҳамда чидамлилиги жиҳатдан хо-
рижда тайёрланганидан қолишмас-
лиги билан буюртмачилар 
эътиборига тушди. 

Кластер таъсисчиси 
Алишер Кучкуновнинг таъ-
кидлашича, айни пайтда 
“Basalt Uzbekistan” корхо-
наси каби ўнлаб тур-
дош ташки-
л о т л а р н и н г 
саъй-ҳарака-
ти туфайли 
қад ростла-
ётган турли 
кўринишдаги 
иншоотлар учун 
зарур бўлган материалларни хори-
жий давлатлардан қиммат нархларда 
импорт қилиш ҳажми кескин даража-
да қисқарган. Корхонада тайёрлана-
ётган қурилиш материаллари арзон 
ва сифатли, зилзилабардошлиги би-
лан буюртмачилар, қурувчилар ҳамда  
аҳолига ҳам маъқул келмоқда.  

Корхонанинг республика ва ун-
дан ташқарида эътиборга тушиши 
ҳамда юксалиши ўз-ўзидан бўлгани 
йўқ. Бу ердаги мутахассисларнинг 
тошга ишлов бериш юзасидан олиб 
бораётган тинимсиз изланишла-
ри, қолаверса, замонавий техника 
ҳамда технологияларни мукаммал 
ўзлаштирганликлари ишлаб чиқариш 
жараёнини жадаллаштиришга имкон 
беряпти. Айни пайтда маҳсулотлар 
турини кўпайтириш мақсадида қури-
лиш саноати бўйича бозор талаблари 
чуқур ўрганилиб, Германия, Фран-
ция, Италия, Чехия каби давлатлар-
дан сўнгги русумдаги  технологиялар 
олиб келинди. Шулар ҳисобига энди-
ликда 300 гектар майдонда жойлаш-
ган ва умумий қиймати 498 миллион 
АҚШ долларига тенг бўлган олтита 
корхона фаолият кўрсатмоқда.

Қудратли техника ва замонавий 
технологиялар самарали қўлланил-
гани қисқа даврда ўз натижасини 
берди. Жумладан, ўтган 2023 йилда 
554 миллиард сўмлик  45 минг тонна 
маҳсулот ишлаб чиқарилиб, буюрт-
мачиларга етказиб берилди. Шу кун-
ларда эса Олмоссойда жойлашган 
бу корхоналарда базальт тошидан 
узлуксиз равишда 42 турдаги махсус 
тола, директ ровинг, фибра, арматура, 
композит геосетка, қувурлар, мато ва 
иссиқлик-изоляция плиталари ишлаб 
чиқариляпти. 

Эътиборли жиҳати шуки, бу ерда 

тайёрланаётган маҳсулотлар дунё 
стандартларига тўлиқ жавоб берга-
ни боис уларга талаб ҳам шунга яра-
ша бўлмоқда. Яъни, 80 фоизи АҚШ, 
Англия, Польша, Италия, Чехия, Гру-
зия, Россия, Туркия, Беларусь, Қо-
зоғистон, Қирғизистон, Тожикистон 
каби давлатларга экспорт қилиняпти. 
Муҳими, сарф-харажатлардан ташқа-
ри соф даромад ҳисобига 1700 дан 
ортиқ ишчи-хизматчининг ижтимоий 
ҳимояси кучайтирилиб, асосий қисми 
ишлаб чиқариш цехларини кенгайти-
ришга йўналтирилмоқда. 

Масалан, кластер таркибидаги 
корхоналардан бири – “Басфибер 
трейд” томонидан яқинда йилига 25 
минг тонна базальт тошидан тола ва 

мато ишлаб чиқа-
риш учун истиқ-
болли лойиҳалар 
устида иш олиб 
борилди. Бунинг 
учун хорижий 
давлатлардан 145 
миллион АҚШ 
долларилик за-
рур ускуналар 
олиб келинди. 
Шу кунларда янги 
лойиҳани ишга ту-

шириш бўйича сўнгги 
ишлар амалга оширилмоқда. Эъти-
борлиси, энг сўнгги русумдаги тех-
нологиялар амалиётга киритилгани 
туфайли маҳсулотнинг 90 фоизи экс-
портга йўналтирилиши белгиланган. 
Шунингдек, қўшимча 1500 та доимий 
иш ўрни ҳам яратилади. 

– Маҳаллий хомашёдан тайёрла-
наётган базальт ва бошқа материал-
ларнинг афзаллиги кўп экан. Хусусан, 
иссиқ-совуқни бир меъёрида сақлаб, 
иқлимимизга мослиги билан ажра-
либ туради, енгил ва арзон, сифати 
ҳам четникидан яхши, – деди корхо-
на раҳбари Анвар Худойберганов.  
– Ўзим ташкил этган “33-сонли хўжа-
ликлараро механизациялашган кўчма 
колонна (ХМКК-33)” икки йил ора-
лиғида Чиноз, Оққўрғон, Янгийўл ва 
Қуйи Чирчиқ туманларида бир нечта 
объектларни қурди. Шу кунларда Чи-
ноз туманининг “Гулдоробод” МФЙ-
да беш қаватли турар жой биносини 
фойдаланишга топшириш арафасида 
турибмиз. Мазкур объектларни бар-
по этишда бирорта материал четдан 
келтирилгани йўқ, ҳаммаси ўзимизда 
ишлаб чиқарилган маҳсулотлар. 

Бугун замонавий қурилишлар 
бўйича Ўзбекистон бунёдкорлари 
нафақат минтақада, балки ривожлан-
ган давлатлар орасида ҳам мустаҳкам 
ўринга эга бўлмоқда. Фақат бу эмас, 
қурилиш саноати учун муҳим бўлган 
сифатли маҳсулотлар ишлаб чиқари-
лаётгани ҳам мана-ман, деган давлат-
лар эътиборини тортяпти. Ана шундай 
имконият ва истиқбол, йилдан-йилга 
ривожланишлар мустақиллик туфай-
ли эканини дилдан ҳис қилган халқи-
миз фаровон ҳаётни мустаҳкамлаш 
учун янада кўпроқ изланишлар қила-
ётгани истиқлолимиз абадий бўлиши 
кафолатидир.

Лойиҳалар мазмун-моҳиятига тўхтал-
сак, Ўзбекистон Республикаси Прези-
дентининг 2013 йил 15 июлдаги “Бухоро 
вилоятининг Олот ва Қоракўл туманла-
рини ичимлик суви билан таъминлашни 
яхшилаш” лойиҳасини Халқаро тараққи-
ёт уюшмаси иштирокида амалга ошириш 
чора-тадбирлари тўғрисида”ги ПҚ-2001-
сонли қарори қабул қилинган. Мазкур 
қарорга мувофиқ, умумий қиймати 139,2 
миллион АҚШ долларига тенг бўлган ва 
2013-2021 йилларда амалга оширилиши 
мўлжалланган йирик гидролойиҳа ишлаб 
чиқилган. Шундан 82 миллион АҚШ дол-
лари Халқаро тараққиёт уюшмасининг 
кредит маблағи, 31 миллион АҚШ долла-
рига тенг сармоя республика бюджети 
маблағи ҳисобланади. 

Лойиҳага биноан, Олот туманида ба-
жариладиган ишлар қаторида 17 та сув 
минорасини янгидан барпо қилиш, мав-
жуд 3 та ичимлик суви иншоотига яна бир 
гидроиншоотни қўшиш ва фойдаланишга 
топшириш, ичимлик сув тармоғининг уму-
мий узунлигини 175,6 километрдан 1 минг 
529 километрга етказиш мақсад қилин-
ган. Бу саъй-ҳаракат натижасида олис ту-
ман аҳолисининг ичимлик сувига бўлган 
талабини 21 фоиздан 97,4 фоизга етказиш 
мўлжалланмоқда. Худди шундай, амал-
даги лойиҳага биноан Қоракўл туманида 
ичимлик суви иншоотини 3 тадан 4 тага 
етказиш, 20 та гидроиншоот, яъни сув ми-
норасини қуриб ишга тушириш, ичимлик 
сув тармоғини атиги 86,7 километрдан 
1  минг 741 километрга етказиш чора-тад-

бирлари кўрилди. Бу ишлар натижасида 
чекка туман аҳолисининг марказлашган 
ичимлик суви билан таъминланганлик да-
ражасини атиги 21,8 фоиздан 97,4 фоизга 
ошириш кўзда тутилган. 

Ўтган йиллар мобайнида Халқаро та-
раққиёт уюшмаси (ХТУ) иштирокида Олот 
ва Қоракўл туманларини ичимлик суви 
билан таъминлашни яхшилаш лойиҳасига 
мувофиқ бир қатор ишлар бажарилди. Ав-
вало, “Икки даҳа”, жайдари тилда “Двой-
ник” деб ном олган, қуввати суткасига 50 
минг куб метрга тенг сув тозалаш иншооти 
реконструкция қилинган. Бу жараёнда 22 
километр узунликдаги “Двойник-Олот” 
магистрал сув тармоғи, шунингдек, “Янги-
бозор” ҳамда “Жумабозор” сув тарқатиш 
иншоотлари билан бир қаторда “Олот” 
ва “Дўстлик” насос станциялари қайта му-
каммал таъмирдан чиқарилган. 

Бунинг натижасида умумий узунлиги 
3107 километрдан иборат магистрал, кел-
тирувчи, тарқатувчи ва истеъмолчиларга 
етказиб берилган  ичимлик сув тармоғи, 
бунга қўшимча 37 дона сув минораси бар-
по этилган. Муҳими, мазкур саъй-ҳаракат 

туфайли ҳудудда истиқомат қилаётган 
47 минг 784 та аҳоли хонадонига сув ўл-
чагичлар ўрнатилиб, истеъмолга яроқли 
ичимлик суви билан таъминлаш имкония
ти яратилган. Аҳамиятли жиҳати, юқори-
даги инвестицион лойиҳа ва изчил рўёбга 
чиқарилган чора-тадбирлар туфайли бу-
гунга келиб Олот ва Қоракўл туманлари 
аҳолисининг марказлашган ичимлик су-
вига бўлган талаб-эҳтиёжи ўртача 19 фо-
издан 98 фоизга етказилмоқда.  

Шу билан бирга, Ўзбекистон Рес
публикаси Президентининг 2016 йил 
6 майдаги “Халқаро тараққиёт уюшма-
си” иштирокида “Бухоро ва Самарқанд 
шаҳарларида тозалаш иншоотлари ва 
канализация тизимларини реконструк-
ция қилиш” лойиҳасини амалга ошириш 
чора-тадбирлари тўғрисида”ги ПҚ-2526-
сонли қарорига мувофиқ, Бухоро шаҳри-
да кенг қамровли модернизациялаш ва 
реконструкция қилиш ишлари амалга 
оширилмоқда. Оқова тозалаш иншоотини 
модернизациялаш ишларини тугатиш ва 
иккиламчи оқова чиқиндиларини тоза-
ловчи иншоотини қуриш объекти бўйича 

2018 йилда вилоят марказида бошланган 
ишларнинг ҳозирга қадар 90 фоизи якун-
ланган. Иншоотнинг умумий қуввати бир 
кеча-кундузда 100 минг куб метр бўлиб, 
биринчи босқич ишларидан сўнг сутка-
сига 40-45 минг куб метр оқова сувини 
ўтказиш имкониятига эга.

Таъкидлаш жоизки, Жаҳон банки 
ҳамда Халқаро тараққиёт уюшмаси ҳам-
корлигида молиялаштирилган мазкур 
лойиҳанинг умумий қиймати 55 милли-
он АҚШ долларига тенг бўлиб, тармоқда 
модернизация ва таъмирлаш ишлари 
қаторида 5 та оқова насос станцияси би-
лан бирга, 61 километр масофага оқова 
тармоқларини қуриш ва реконструкция 
қилиш, SCADA тизимини жорий этишга 
ўтилмоқда. Бу лойиҳа бўйича эришила-
диган натижа шуки, вилоят марказида 
яшовчи 221 мингдан ортиқ аҳолига мар-
казлашган оқова сув хизмати кўрсати-
лади. Бу билан оқова сув хизмати билан 
таъминланганлик даражаси 57 фоиздан 
82 фоизга етказилади. 

Айни пайтда Жаҳон банкининг ушбу 
лойиҳани молиялаштиришга оид амалий 
мадади 2022 йил 31 мартда тугатилган 
бўлиб, амалда бу лойиҳа доирасида 49,3 
миллион АҚШ доллари миқдоридаги сар-
моя ўзлаштирилган. Барча белгиланган 
оқова тармоқлари ва насос станциялари 
қуриб битказилган ва монтаж ишлари да-
вом эттирилмоқда. Жаҳон банки Ижрочи 
директорининг ўринбосари М. Круков-
ский бошчилигидаги делегация аъзола-
ри Бухоро вилояти ҳокимининг биринчи 
ўринбосари Ботир Аҳмедов ва бошқа 
масъуллар ҳамроҳлигида лойиҳа доираси-
да амалга оширилган ишлар билан яқин-
дан танишиш мақсадида Олот туманида-
ги “Икки даҳа” сув тозалаш иншоотида, 
Қоракўл туманидаги “Янгибозор” гидро-
иншооти ва сув минорасида, шунингдек, 
Бухоро шаҳридаги бош оқова насос стан-
цияси ва оқова тозалаш иншоотида бўл-
дилар. Ҳар бир объектда бажарилган иш 
ҳажмидан тортиб, аҳолига кўрсатилаётган 
хизмат сифати, ҳозирда бораётган рекон-
струкция тадбирларигача мутахассислар 
томонидан алоҳида ўрганилди.

Мазкур корхона бир суткада 200 тонна чигитни 
қайта ишлаб, 35 тонна ўсимлик ёғи ишлаб чиқариш 
қувватига эга. Бу эса бозорни сифатли, хавфсиз, 
арзон озиқ-овқат маҳсулотлари билан тўлдиришга, 
мамлакатда озиқ-овқат хавфсизлигини таъминлашга 
хизмат қилади. Энг асосийси, туманда ишсиз фуқа-
роларни иш билан таъминлаш ва даромадини оши-
ришга қулай имконият яратади. 

Айни пайтда корхонада 100 та иш ўрни яратил-
ган бўлиб, бугунги кунда 50 нафар мутахассис ўз 
фаолиятини бошлаган. Жаҳон андозаларига жавоб 
берадиган заводнинг юқори технологияларга асос
ланган асбоб-ускуналари Хитой ва Туркия давлат-
ларидан келтирилган. Эндиликда саноат корхона-
сида ишлаб чиқарилган маҳсулотлар Тожикистон, 
Қозоғистон, Афғонистон каби қўшни давлатларга 
экспорт қилиниши режалаштирилган.

Шунингдек, Навоий шаҳрида яна бир сано-
ат корхонасининг очилиш маросими бўлиб ўтди. 
“Адиз бобо” фермер хўжалигига қарашли 100 фоиз 
экспортга йўналтирилган бойитилган ун ишлаб 
чиқариш заводи ишга тушди ва бу орқали 30 нафар 
маҳаллий аҳоли вакиллари муқим иш ўрнига эга 
бўлди. Корхонанинг очилиш маросимида вилоят 
ҳокимлиги масъуллари, Навоий шаҳри ҳокими Дил-
мурод Эргашев, нуронийлар ва кенг жамоатчилик 
вакиллари иштирок этишди.

ТОҒ БАҒРИДАГИ 
ХАЗИНА

Абдусами ҲАҚБЕРДИЕВ,  “O‘zbekiston bunyodkori” мухбири.  

Энг улуғ ва энг азиз байрам – мустақилликнинг 
33 йиллиги байрамини форишликлар муносиб кутиб 
олишга жиддий киришишган. Мана, етти йилдирки, 
Жиззах вилоятининг тоғолди тумани тадбиркорлари 
асрлар давомида ана шу тоғлар бағрида ястаниб 
ётган тошларни саноатда асқатадиган муҳим 
маҳсулотлардан бирига айлантиришяпти. Эндиликда 
улар меҳнати билан қайта сайқалланган тошлардан 
қурилиш ва бунёдкорлик учун зарур бўлган бир неча 
турдаги базальт материаллари ишлаб чиқарилиб, 
республикамиз бунёдкорларига етказиб бериш 
баробарида бир  қатор хорижий давлатларга ҳам 
экспорт қилинаётир.

НАВОИЙДАН ДАРАКЛАР

Тиббиёт бирлашмаси қошида 
янги иш бошлаган туғруқ комплек-
си биноси замонавий ва қулай ша-
роитларга эга бўлиб, 60 ўринга 
мўлжалланган. Мазкур бино тўлиқ 
реконструкция қилиниши натижа-
сида аҳолига сифатли тиббий хиз-
мат кўрсатиш имконияти янада кен-
гайди. Марказ 2001 йилда қурилган 
бўлиб, йилига 1800 дан зиёд туғруқ 
амалга оширилади, 300 дан ортиқ 
мураккаб акушерлик-гинекология 
операцияси ўтказилади. Янги имко-
ниятлар эса бу сифат кўрсаткичини 
янада оширади. 

Туғруқ комплексининг очи-
лиш маросимида сўз олганлар 

сўнгги йилларда она ва бола са-
ломатлигини таъминлаш масала-
си давлат ижтимоий сиёсатининг 
устувор йўналишларидан бири 
эканини қайд этишди. Бугун мазкур 
муассасада гинекология, туғруққа 
тайёрлаш ва туғуруқхона бўлим-
лари мавжуд бўлиб, малакали ши-
фокор ҳамда ҳамширалар марказга 
ташриф буюрган ҳомиладор аёллар 
ва туғилган чақалоқларга сифат-
ли тиббий ёрдамни кўрсатади. Шу 
билан бирга, янги туғилган чақа-
лоқларда касалликлар аниқланса, 
шу жойнинг ўзида уларни даволаш 
давом эттирилади. Шунингдек, 
комплексда скрининг маркази, УТТ, 

ЭКГ, рақамли рентген аппарати, 
барча таҳлилларни амалга ошириш 
имкониятига эга замонавий лабора-
тория ҳамда таҳлилларни электрон 
тарзда шифокорларга юбориш, 
республика шифохоналари билан 
видеоконференция алоқа ўрнатган 
ҳолда ташхис қўйиш ва бошқа тиб-
биёт амалиётларини бажариш им-
конияти яратилган. 

Шу куни вилоятда яна бир тиб-
биёт муассасаси – Республика 
шошилинч тиббий ёрдам илмий 
маркази Навоий филиали қошида 
Ангиография бўлимининг очилиш 
маросими бўлиб ўтди.

Ангиография – қон ва лим-
фа томирлари касалликларини, 
шунингдек, баъзи аъзолар – мия, 
юрак, ўпкадаги касалликларни 
қон томирларидаги ўзгаришлар-
га қараб аниқлашда қўлланилади. 
Замонавий ангиография қон то-
мирига радио-шаффоф контраст 
моддани киритиш ва рентгено-
графияга асосланган флюороско-
пия каби усуллардан фойдаланган 
ҳолда тасвирлаш орқали амалга 
оширилади. Шунингдек, бўлимда-
ги мавжуд ангиография қурилмаси 
орқали, юрак-қон томир ҳамда бу 
соҳадаги турли касалликларни эрта 
аниқлаш ва олдини олиш, шу билан 
бирга, инсонлар ҳаётини сақлаб 
қолиш йўналишида вилоят аҳли 
учун хизмат қилиши кўзда тутилган. 
Ундан нейрохирургия, неврология, 
кардиология, қон-томир жарроҳли-
гида, урология ва терапияда фойда-
ланиш мумкин бўлиб, ушбу тиббий 
жиҳоз Швейцариянинг “Daytech” 
компанияси билан ўзаро келишув 
асосида 530 минг АҚШ доллари 
эвазига олиб келинган. 

Муассасанинг очилиш мароси-
мида вилоят ҳокими ўринбосари 
Жамшид Ходжаев, тиббиёт муасса-
салари масъуллари ва вилоят фаол-
лари иштирок этишди. 

Янги корхоналар 
ишга тушди

Навбаҳор туманининг Қоровултепа 
маҳалласида  “Pure Nature Oils” 
МЧЖ томонидан ишга туширилган 
ўсимлик ёғи ишлаб чиқариш 
заводининг очилиш маросими 
бўлиб ўтди. 

Туғруқ комплекси замонавий бинода
Шуҳрат НОРМУРОДОВ,  “O‘zbekiston bunyodkori” мухбири.

Мамлакатимизда соғлиқни сақлаш соҳасида 
амалга оширилаётган изчил ислоҳотлар 
самарасида аҳолини сифатли тиббий хизмат 
билан таъминлаш юқори ўринларга чиқмоқда. 
Тизимга илғор даволаш ва диагностика усуллари, 
инновацион технологиялар кенг татбиқ этилаётгани 
туфайли бирламчи ва малакали тиббий хизматлар 
аҳолининг кенг қатламларига кириб бормоқда. 
Бунинг тасдиғини биргина Нурота тумани тиббиёт 
бирлашмаси мисолида кўриш мумкин.

Жаҳон банки Бухоро шаҳридаги  
сув таъминотига ҳомийлик қилмоқда

Учқун ТОЖИЕВ,  журналист. 

Жаҳон банки ижрочи 
директори ўринбосари 
М. Круковский 
бошчилигидаги хорижий 
делегация яқинда Бухоро 
вилоятида бўлди. Хизмат 
сафаридан кўзланган 
мақсад – Жаҳон банки ҳамда 
Халқаро тараққиёт уюшмаси 
ҳамкорлигида вилоятнинг 
Олот ва Қоракўл туманларида 
тоза ичимлик суви 
таъминотини янада яхшилаш, 
Бухоро шаҳрида оқова 
сув хизмати кўрсатишни 
янги босқичга кўтаришга 
доир сўнгги йилларда 
амалга оширилаётган 
йирик лойиҳаларни кўздан 
кечириш эди. 

Шаҳарнинг бизнес, молиявий ва туристик ин-
фратузилмалари жадал ривожлантирилаётгани 
кутилганидек самара бермоқда. Шунингдек, Ўзбе-
кистон Республикаси Президентининг “Наманган 
шаҳрида “Янги Наманган шаҳарчаси” замонавий 
ишбилармонлик маркази ва турар жойлар комплек-
сини барпо этиш чора-тадбирлари тўғрисида”ги 
қарори ижроси доирасида Наманган шаҳри ҳудуди-
да кенг кўламдаги  бунёдкорлик ишлари олиб бори-
лаётгани фикримизнинг ёрқин далилидир. 

Ҳудудда ҳозирга қадар 71  та 2  764 хонадонли, 
шундан 648 таси 9 ва 16 қаватли уй, 150 ўринли бо-
лалар шифохонаси, 990 ўринли умумий ўрта таълим 
мактаби, 360 ўринли мактабгача таълим ташкилоти 
ҳамда 30 дан ортиқ савдо, маиший хизмат кўрсатиш 
объектлари қурилиб, фойдаланишга топширилди. 
Натижада 5 трлн сўмдан зиёд  инвестиция ўзлашти-
рилиб, 2 764 та оила  янги уйларга кўчиб кирди. 

Шунингдек, ҳозирги кунда 340 гектарда 20 минг 
хонадонли 9-24 қаватли 171 та турар жой, 6 та уму-
мий ўрта таълим мактаби, 10 та болалар боғчаси, 
тўйхона, масжид, шифохона, спорт мажмуалари, 
кутубхона, санъат галереяси, IT-парк, меҳмонхона 
ва  бизнес маркази, ўнлаб савдо, хизмат кўрсатиш 
объектлари барпо этилмоқда. Бундан ташқари, 58 
гектар ерда бунёд этилаётган “Янги Ўзбекистон 
боғи”да ҳам ободонлаштириш ва қурилиш ишлари 
жадал давом этмоқда. 5 гектар майдонда лойиҳа 
қиймати 48 миллиард сўмлик 1000 ўринли Исҳоқ-
хон Ибрат номидаги давлат чет тиллари институти-
нинг фойдаланишга топширилгани ҳам эътирофга 
молик.

Умуман, Наманганда шундай  ҳудудлар борки, у 
ерларга  2-3 ойни оралатиб борсангиз, бунёдкор-
лик туфайли чирой очгани боис танимай қолишин-
гиз мумкин. Чунки таъкидлаб ўтганимиздек, шаҳар 
ва туманларда  замонавий архитектура кўриниши-
га эга  кўп квартирали уйлар қуриш кўлами тобора 
кенгайиб бормоқда. Мақсад эса аниқ – аҳолининг 
уй-жой шароитини яхшилаш, ҳудудларда замона-
вий шаҳарсозлик талаблари асосида кўп қаватли 
уй-жойлар, ижтимоий соҳа ва инфратузилма объ
ектлари ҳамда аҳоли пунктларининг урбаниза-
ция жараёнларини ривожлантиришдан иборат. 
Бу борада қурувчиларнинг меҳнати самарасини 
100 фоиз деб баҳоласак ўринли бўлади. 

Бугун Наманганда кўплаб пудрат, лойиҳа таш-
килотлари ва бош лойиҳа институти фаолият юрит-
моқда. Соҳа учун малакали кадрлар тайёрлайдиган 
архитектура ва қурилиш олий таълим муассасаси 
ва касб-ҳунар коллежлари ҳам мавжуд. Эътибор 
берсак, 2021 йил 9 сентябрда  Президентимизнинг 
“Янги Ўзбекистон” массивларини қуриш ва ҳудуд-

ларнинг ижтимоий-иқтисодий ривожланишини 
таъминлаш чора-тадбирлари тўғрисида”ги Фар-
мони ижроси доирасида  ҳамда махсус давлат дас
тури бўйича 2017-2023 йилларда умумий қиймати 
2,3  триллион сўм маблағ ҳисобига 16 минг 311 хона-
донли 516 та кўп қаватли уй-жой қурилиб, фойдала-
нишга топширилди. Аниқроқ қилиб айтганда, 2023 
йилда 3574 хонадонли кўп қаватли уйлар қуриш 
режалаштирилган бўлиб, амалда 3  664  хонадонли 
72 та уй-жой қурилди. 

Масаланинг долзарблигидан келиб чиқиб ва 
уй-жой шароитини яхшилашга муҳтож бўлган ои-
лаларни давлат томонидан манзилли қўллаб-қув-
ватлаш ниятида 2023 йил 13 апрелда  Ўзбекистон 
Республикаси Президентининг “2023 йилда бозор 
тамойилларига асосланган ипотека кредитлари 
орқали аҳолини уй-жой билан таъминлаш дастури-
ни амалга ошириш чора-тадбирлари тўғрисида”ги 
Фармони эълон қилинди. Фармон ижроси бўйича 
Поп туманида 29 гектарда 320 хонадонли 16 та уй 
ва Чуст туманида 16 гектар майдонда 280 хонадон-
ли 14 та кўп қаватли уй қурилиб, “Янги Ўзбекистон” 
массиви ташкил этиш белгиланди. Ҳозирда Чуст 
туманида режа тўлиқ бажарилди. Попда эса 20 хо-
надонли 1 та кўп қаватли уй қурилди. Режадаги 80 
хонадонли 4 та кўп қаватли уйни 2024 йилга ўтувчи 
этиб белгилаш бўйича вилоят ҳокимлигининг 2023 
йил 24 ноябрдаги тегишли хати билан Вазирлар 
Маҳкамасига таклиф киритилди. 

Ушбу массивларда ижтимоий соҳа объектлари-
дан 360 ўринли 2 та боғча, 50 қатновли 2 та ҚВП 
биносини қуриш ишлари якунланди. Коммуника-
ция тармоқларини қуриш бўйича 40,3 километр 
ичимлик суви тармоғини тортиш ва оқава тозалаш 
тизими ҳамда 2 та иншоот қуриш ишлари 100 фо-
изга бажарилди. Электр таъминоти тизими бўйича 
5,6 километр электр тармоғи ва 6 дона трансфор-
матор пункти ўрнатилди. 5,9  километр ички авто-
мобиль йўлларини қуриш ишлари  режалаштирил-
ган бўлиб, амалда 1,8 километр бажарилди. Қолган 
4,1 километр йўл қуриш ишларига 4,9 миллиард сўм 
маблағ ажратилиб, 2024 йилга ўтувчи этиб бел-
гиланди. Иситиш тизими бўйича 2 та қозонхона (6 
дона қозон) қуриш ҳамда 5,4 километр тармоқ тор-
тиш ишлари тўлиқ якунланди.

Юртимизда қурилиш тармоғини модернизация 
қилиш, жадал ва инновацион ривожлантиришнинг 
2021 – 2025 йилларга мўлжалланган  стратегия-
си ижросини таъминлаш, шунингдек, ҳудудлар ва 
аҳоли пунктларининг шаҳарсозлик ҳужжатларини 
ишлаб чиқиш тизимини такомиллаштириш мақса-
дида 2023 йил 11 сентябрда Ўзбекистон Респуб
ликаси Президентининг “Шаҳарсозлик фаолияти 

соҳасида давлат бошқаруви тизимини янада тако-
миллаштириш ҳамда 2023 – 2027 йилларда аҳоли 
пунктларининг шаҳарсозлик ҳужжатларини ишлаб 
чиқиш дастурларини тасдиқлаш чора-тадбирлари 
тўғрисида”ги қарори имзоланди. Вилоятдаги аҳо-
ли пунктларини шаҳарсозлик ҳужжатлари билан 
таъминлаш бўйича бир қатор ишлар бажарил-
ди. Жумладан, 123 та, шундан, 8 та шаҳар ва 115 та 
шаҳарчаларнинг бош режаси ишлаб чиқилиши 
белгиланган бўлиб, амалда 7 та шаҳарнинг ва 23 та 
шаҳарчанинг бош режалари ишлаб чиқилиб, тас-
диқланди.

Юқорида келтирилган қарор билан тасдиқлан-
ган 2023-2027  йилларга мўлжалланган дастурга 
асосан, жами 37  та аҳоли пунктининг шаҳарсозлик 
ҳужжатларини ишлаб чиқилиши режалаштирилган. 
Яъни, 1  та шаҳарнинг (Чуст) бош режаси янгидан 
ишлаб чиқилади, 1 та шаҳар (Тўрақўрғон) бош режа-
сига тузатиш киритилади.  3 та шаҳарчанинг бош ре-
жаси ҳамда 12 та қишлоқ аҳоли пункти ҳудудларини 
шаҳарсозлик жиҳатидан ривожлантириш схемала-
ри ва марказий қисмларини батафсил режалашти-
риш лойиҳалари ишлаб чиқилмоқда.

Булардан ташқари, Чуст ва Мингбулоқ туман-
ларида 7 та Бош режа ҳамда батафсил режалашти-
риш лойиҳалари “Қишлоқ қурилиш лойиҳа” ва 
“Ўзшаҳарсозлик ЛИТИ” каби лойиҳа институтлари 
ишлаб чиқилди. 

2024 йилда ҳам уй-жой соҳасидаги ислоҳотлар-
ни самарали ташкил этиш ва “Янги Ўзбекистон” мас-
сивлари ва замонавий кўп квартирали уйлар қуриш 
кўламини кенгайтиришда давом этамиз. Хусусан, 
Ўзбекистон Республикаси Президентининг 2024 
йил 30 апрелдаги ПФ-70-сон Фармони  ижросини 
таъминлаш мақсадида “Янги Ўзбекистон” массивла-
рида, жумладан,  691 хонадонли 13 та кўп қаватли уй 
Давлатобод туманидаги Янги Наманган шаҳарчаси-

да, 220 хонадонли 11 та кўп қаватли уй Чуст тумани 
Гулзор массивида, 60 хонадонли 3 та кўп қаватли уй 
Поп тумани Миришкор массивида қурилмоқда.

Булардан ташқари, бошқа ҳудудларда 6229  хо-
надонли 125 та кўп қаватли уй барпо этилади. 2024 
йил дастурига киритилган мазкур уйларнинг бар-
часида умумий қурилиш ишлари даражаси 75 фоиз 
бажарилди. Бугунги кунга қадар 877  хонадонли 
21  та кўп қаватли уйнинг калити  ўз эгаларига топ-
ширилди. 

Таъкидлаш жоизки, 1580 нафар фуқарога 521,4 
миллиард сўм янги уй-жой сотиб олишга ва  500 на-
фарига 51 миллиард сўм якка тартибдаги уй-жойлар-
ни реконструкция қилиш ва таъмирлаш ишларига 
ҳамда 513 нафарига 152,2 миллиард сўм “Ипотекани 
қайта молиялаштириш компанияси” АЖ томонидан 
қайта молиялаштириладиган маблағларни ажра-
тиш кўзда тутилган. Шунингдек, 1440  нафар фуқа-
рога 57,5 миллиард сўм янги уй-жой сотиб олиш 
учун субсидия ва 500  нафарига якка тартибдаги 
уй-жойларни реконструкция қилиш ва таъмир-
лаш учун 10,5 миллиард сўм маблағ ажратилиши 
белгиланган. Фармоннинг 8-иловасига мувофиқ, 
ечимини кутаётган энг муҳим муаммолардан бири, 
яъни Чуст тумани Гулзор массивидаги 12,7 гектар 
ернинг  тоифаси ўзгартириб берилди. Массивларда 
360 ўринли  1 та боғча, 1650 ўринли 3 та мактаб  ва  
2  та врачлик пункти ҳамда 19,8 километр ички йўл 
қуриш ишлари бажарилади. 38 километр ичимлик 
ва оқова сув, 1,5 километр табиий газ, 32,2 километр 
электр тармоғи тортилади. 51,1  километр иссиқлик 
тизими объектлари ва 2  та қозонхона қурилиб, 35 
дона трансформатор пункти ўрнатилади. 

Шу ўринда, “Ўзбекистон – 2030” стратегияси-
да белгиланган вазифаларни ҳаётга татбиқ этиш, 
маҳаллаларда ижтимоий ва ишлаб чиқариш ин-
фратузилмасини янада ривожлантириш, шунинг

дек, аҳолининг турмуш даражасини ошириш ҳамда 
тадбиркорлар учун қулай инвестиция муҳитини 
яратилаётгани ҳақида тўхталиб ўтиш айни муддао
дир. Ўзбекистон Республикаси Президентининг 
2023 йил 25 декабрдаги “2024 – 2026 йилларда 
Ўзбекистон Республикасининг ижтимоий ва ишлаб 
чиқариш инфратузилмасини ривожлантириш чо-
ра-тадбирлари тўғрисида”ги   қарорига асосан,  48 
та умумтаълим мактаби (1 та янги қурилиш, 43 та ре-
конструкция, 4 та мукаммал таъмирлаш) ва 11 та мак-
табгача таълим ташкилоти (7 та янги қурилиш, 4 та 
реконструкция) объектлари учун 386 миллиард сўм 
маблағ ажратилди. 

Давлат экспертиза ҳамда комплекс эксперти-
засида аниқланган қиймат 284,2 миллиард, тендер 
жараёнида аниқланган 278,8 миллиард, буюртма-
чининг бошқа харажатлари 16,5 миллиард сўмни 
ташкил этиб, дастурдаги маблағга нисбатан жами 
90,7 миллиард сўмни иқтисод қилишга эришилди. 
59 та объектга шаффоф қурилиш платформасининг 
“tender mс.uz” сайти орқали эълонлар берилди. 
Аниқланган ташкилотлар вилоят Қурилиш ва уй-
жой коммунал хўжалиги соҳасида ҳудудий назорат 
қилиш инспекциясидан рўйхатдан ўтказилди. Тен-
дер натижасига кўра, объектларда қурилиш таш-
килотлари томонидан бажариладиган ишларнинг 
умумий қиймати 104  560,3 миллион сўмни ташкил 
этади. Айни пайтда ушбу 59 та объектнинг барчаси-
да қурилиш-таъмирлаш ишлари жадал олиб борил-
моқда. 

Демакки, вилоятимизда ҳали бажарилиши зарур 
бўлган бунёдкорлик ишларининг ҳажми қуриб бит-
казилганидан ҳам анча кўп. Буларнинг барчаси ҳаёт 
фаровонлиги ва одамларни рози қилиш йўлида-
ги тинимсиз саъй-ҳаракатлар натижасидир, десак 
тўғри бўлади. Бинобарин, ғайрат-шижоати баланд  
Наманган аҳли  Мустақиллигимизнинг шонли ўттиз 
уч йиллигини  барча жабҳалар қатори қурилиш-
ободонлаштириш жараёнларида ҳам намунали та-
шаббуслар билан янги-янги марралар сари дадил 
одимлаган ҳолда муносиб кутиб олаётганини фахр 
ила эътироф этиш мумкин. Президентимиз таъбири 
билан айтганда, одамлар бугун ҳаётдан мамнун бў-
либ яшаши керак. 

Фурсатдан фойдаланиб, барча юртдошлари-
мизни мустақиллигимизнинг ўттиз уч йиллиги би-
лан самимий табриклаб, эл-юрт фаровонлиги, Ва-
тан тараққиёти йўлидаги эзгу саъй-ҳаракатларида 
омад тилайман. Тинчлигимиз бардавом, осмонимиз 
ҳамиша мусаффо ва серқуёш ўлкамизнинг рав-
нақи-ю баракаси янада зиёда бўлсин!

Президентимиз томонидан ўтган 
йилларда қабул қилинган “Уй-жойлар 
қурилишини ва қурилиш материаллари 
саноатини қўллаб-қувватлашнинг қўшим-
ча чора-тадбирлари тўғрисида”ги ва “Қу-
рилиш материаллари саноатини жадал 

ривожлантиришга оид қўшимча чора-тад-
бирлар тўғрисида”ги қарорлари ҳамда 
яна бир қатор муҳим ҳужжатлар ижроси-
ни таъминлаш бунёдкорлик ишларининг 
янада жадаллашишига хизмат қилмоқда. 
Шу ўринда, энг муҳим вазифа – маҳаллий 

хомашёдан ўринли фойдаланиш эканини 
ҳисобга олсак, бунинг учун аввало, қури-
лиш ашёларини ишлаб чиқаришни кўпай-
тириш талаб этилади.

Маҳаллий қурилиш материаллари 
ҳақида гап борар экан, юртимиз, хусусан, 
Самарқанд вилоятининг табиий бойликла-
ри, уларни қазиб олиш, ўз ўрнида ишлатиш 
билан боғлиқ масалаларга алоҳида тўхта-
лишга тўғри келади. Масалан, айни пайтда 
вилоятнинг турли ҳудудларида  маҳаллий 
хомашёдан тайёр қурилиш ашёлари ишлаб 
чиқараётган корхоналар сони кўпайди. 
Жумладан, вилоят ҳудудида фаолият кўр-
сатаётган “Файз” ИЧСК фирмаси ва “Омон 
бобо” МЧЖ шулар жумласидан. Улар це-
мент, ғишт, шлакаблок, гипсли блок, гипсо-
картон, “Акфа” ромлари, металл маҳсулот-
ларини ўзлари тайёрлаб, қурувчиларнинг 
беминнат кўмакчиларига айланишмоқда. 

Тоғдаги қурилиш материаллари захи-
расидан ташқари, дарё ва каналларимиз 
ҳам бизга ана шундай имкониятларни тақ-
дим этади. Уларнинг ўзанларидан оқиб 
келаётган тошу шағаллар, қумлар ҳам қу-
рилиш жараёнида фойдаланиш учун тай-
ёр хомашё ҳисобланади. Бундан ташқари, 
яна бир неча хил қурилиш ашёлари борки, 
улар бино-иншоотларни барпо этишда 
муҳим материаллар сирасига киради. 
Улардан бири цемент. Ушбу маҳсулот-
ни ишлаб чиқарувчи корхоналарнинг 
Ўзбекистон қурилиш саноатида ўрни 
беҳад катта экани ҳаммага маълум. Зеро, 
цементсиз қурилишни амалга ошириб 
бўлмайди. Ҳар қандай иморатнинг мус
таҳкамлигини таъминлайдиган асосий 
қурилиш материали цемент. Самарқанд 
шаҳрининг Фарҳод қўрғони, Каттақўрғон, 
Жомбой туманларида цемент ишлаб чиқа-

рилаётгани ва бу қурилиш материалининг 
бунёдкорлик ишлари амалга оширилаёт-
ган объектларга етказиб берилаётгани, 
соҳада цементга бўлган асосий эҳтиёж-
нинг қондирилишига хизмат қиляпти.

Қурилиш материаллари ишлаб чиқа-
рувчи корхоналар ривожи маҳаллий хом
ашёларнинг қанчалик кўплигига бевосита 
боғлиқ. Мамлакатимиз ҳудудларида эса 
уларнинг чеки-чегараси йўқ. Республи-
ка оҳак саноати ҳақида ҳам шундай фикр 
билдириш мумкин. Қолаверса, бу жара-
ёнда Самарқанд металлургия заводининг 
ҳам ҳиссаси катта эканлигини таъкидлаш 
лозим. Заводда мамлакат қурилиш саноа
тида муҳим ўрин тутадиган арматура ва 
бошқа турдаги темир-буюм материаллари 
ишлаб чиқарилмоқда. Ушбу маҳсулотлар 
эса бунёдкорлик ишларида кенг фойдала-
нилади. 

Ўзбекистон Республикаси Президен-
тининг “Қурилиш материаллари саноа
тини ривожлантиришга оид қўшимча 
чора-тадбирлар тўғрисида”ги қарорида 
маҳаллий хомашё геология қидирув ишла-
рини олиб бориш, қазиб олиш ва қайта 
ишлаш асосида қурилиш индустрияси-
нинг хомашё базасини кенгайтириш прог
ноз кўрсаткичлари белгиланган. Мазкур 
кўрсаткичлар доирасида оҳактош, гипс 
тош, тош-шағал ишлаб чиқариш кескин 
ошириш қатъий вазифа қилиб қўйилган. 
Қурилиш саноатида эса айнан шундай 
вазифаларни бажариш борасида мавжуд 
имкониятлардан самарали фойдаланил
япти. Тизимда энг керакли қурилиш ма-
териалларини четдан келтиришга эмас, 
уларни маҳаллий шароитда ишлаб чиқа-
ришга жиддий эътибор қаратилаётгани 
қувонарлидир.

Қурувчиларнинг беминнат кўмакчилари
Аброр ИЛМУРОТОВ,  Самарқанд вилояти ҳокимлиги ҳузуридаги  
“Ягона буюртмачи хизмати” давлат унитар корхонаси директори. 

Бугунги кунда қурилиш-бунёдкорлик соҳасидаги ўзгаришлар, 
бунёдкорлар меҳнатини қадрлаш, уларнинг самарали ишлаши 
учун қулай имкониятлар яратиш, маҳаллий шароитда 
тайёрланадиган қурилиш материалларини кўпайтириш 
эса доимий равишда мамлакатимиз Президентининг, 
ҳукуматимизнинг эътиборида. Қурилишдаги ҳар қандай 
муаммолар ечимини топишга ҳаракат қилинмоқда. 

Бир бўлсак – ягона халқмиз, бирлашсак – Ватанмиз!

НАМАНГАН ЯНАДА ЧИРОЙ ОЧМОҚДА
Ғофиржон ЖАМОЛОВ,   
Наманган вилояти ҳокими 
ўринбосари.

Юртнинг ободлиги бозор 
расталаридаги тўкинликда 
намоён бўлса, унинг кўркамлиги 
қад ростлаган ёки қурилаётган 
муҳташам биноларда яққол 
ифодаланиши айни ҳақиқат. Буни 
биргина Наманган  шаҳрининг 
меъморий қиёфаси янада 
яхшиланиб, хорижий ва маҳаллий 
инвесторлар учун жозибадорлиги 
тобора ошиб бораётганида ҳам 
кўриш мумкин. 

Буюртма – Г-841. 
1523 нусхада босилди.  
Қоғоз бичими А-2.  
Ҳажми – 2 табоқ, офсет усулида 
босилган. Баҳоси келишилган 
нархда. ISSN 2181-8762. 
Таҳририятга келган қўлёзмалар 
тақриз қилинмайди ва муаллифга 
қайтарилмайди.
Газета таҳририят компьютер 
марказида терилди ва саҳифаланди. 
Газетанинг полиграфик жиҳатдан 
сифатли чоп этилишига 
“Шарқ” нашриёт-матбаа 
акциядорлик компанияси масъул.

Тошкент шаҳри,  
“Буюк Турон” кўчаси, 41.

Навбатчи муҳаррир –  
А. Ҳақбердиев.

O‘ZBEKISTON
BUNYODKORI

Жорий йилнинг ўтган даврида мазкур 
соҳада умумий қиймати 560 миллиард 
65 миллион сўм миқдоридаги жами 39 
та лойиҳа амалга оширилди. Натижада 
жойларда 975 нафар янги иш ўринлари 
яратилди. Вилоятда жами 4 та махсус “ту-
ризм кўчалари” ташкил этилиб, туризм ва 
кўнгил очар хизматлар йўлга қўйилди. Му-
тахассисларнинг таъкидлашича, ҳудудга 
2024 йилда жами 9 миллион нафар хори-
жий ва маҳаллий туристларнинг келиши 
кутилмоқда. Айниқса, тарихий зиёрат-
гоҳлар, муқаддас қадамжолар мунтазам 
сайёҳлар билан гавжум.

Президентимизнинг 2021 йил 9 фев-
ралдаги “Ўзбекистон Республикасида 
ички ва зиёрат туризмини янада ривож
лантириш чора-тадбирлари тўғрисида”ги 
фармони қабул қилиниши Паркент тума-
нининг туризм салоҳиятини тўла рўёбга 
чиқаришда муҳим аҳамият касб этмоқда. 
Хусусан, Кумушкон туризм қишлоғида 
жойлашган “Масжидали” зиёратгоҳи халқ 
орасида алоҳида меҳр билан ёдга оли-
надиган Ҳазрат Али номи билан боғлиқ 
кўркам қадамжо бўлиб, вилоятнинг энг 
ажойиб диққатга сазовор жойларидан ҳи-
собланади.

Зиёратгоҳдаги ажойиб улкан чинор ва 
шифобахш булоқ суви зиёратчилар томо-
нидан эъзозланиб, бу мўъжизаларни улар 
айнан Ҳазрат Алининг ташрифи билан 

боғлайди. Ушбу ҳудудда қадимдан кумуш 
конлари мавжуд бўлиб, булоқ сувларига 
ижобий таъсири натижасида инсон са-
ломатлигига ниҳоятда фойдали ҳисобла-
нади. Мазкур туризм қишлоғининг мана 
шундай ўзига хос томонлари туфайли айни 
пайтда меҳмон уйларини банд қилганлар 
сони ортиб бормоқда. Улар орасида хо-
риждан келган сайёҳларни ҳам учратиш 
мумкин.

Шунингдек, “Заркент ота” мажмуаси – 
Жаъфар ибн Ҳусайн Саййид Баттол Ғозий-
нинг қадамжоси ҳисобланади. Заркент ота 
VIII – IX асрларда яшаган ҳарбий қўмондон 
ва қутб-ул-ақтоб даражасидаги тасаввуф 
аҳли намоёндасидир. Бу улуғ инсонга 
бағишлаб бир қатор олимлар асарлар 
яратган. Ривоятга кўра, Заркент қишлоғи-
да содир бўлган жангда Саид Жаъфар 
Ғозий душманларни енгиб, ғойиб бўлган. 
Шу билан бирга, дунёда Ғозийнинг еттита 
қадамжоси бор бўлиб, Заркент қишлоғи-
даги тарихий мажмуа эса энг машҳур ман-
зиллардан бири саналади, деб ёзади ЎзА 
мухбири Абдулазиз Мусаев.

Мазкур қишлоқларда етиштирила-
диган меваларнинг мазаси сайёҳларни 
ўзига ром этиб қайта келишга чорлайди. 
Экологик соф маҳсулотлардан тайёр-
ланадиган миллий таомларнинг мазаси 
ва хушбўйлиги эса келувчиларни доим 
мафтун этган.

Маълумотларга кўра, 
ҳозирги пайтда вилоят 
ҳудудларида 9 354 ки-
лометр узунликдаги ав-
томобиль йўллари мав-
жуд бўлиб, унинг 2 601 
километр қисми умумий 
фойдаланишдаги, 6 753 
километрдан зиёди эса 
ички хўжалик йўллари-
дир. 

Кейинги йилларда 
вилоят автомобиль йўл-
лари бош бошқармаси 
ҳамда унинг туманлар-
даги бўлимлари саъй-ҳа-
ракати билан янги лойи
ҳаларга таянган ҳолда 
етмиш фоиз йўллар ас-
фальт-бетон қопламаси билан қопланди. Бун-
дан ташқари, пиёдалар йўлакчалари, велотрас-
саларнинг қурилиши ҳам босқичма-босқич 
амалга оширилмоқда. 

Ўрни келганда айтиш керак, йўлларни тар-
тибга келтириш қатори кўприк қуриш ҳам осон 
иш эмас. Давлат дастурларига кўра, ички йўллар 
ва кўприкларни замонавий лойиҳалар асосида 
қайта қуриш ҳамда таъмирлаш юзасидан олиб 
борилаётган тадбирлар айниқса, диққатга сазо-
вордир. Айни пайтда Жиззах вилояти ҳудудла-
рида 758 та турли кўринишдаги кўприк мавжуд. 
Соҳада тажрибали мутахассислар жамлангани 
туфайли Жиззах ва Фориш шаҳарлари, Ғалла-
орол, Дўстлик, Жиззах, Бахмал, Мирзачўл каби 
туманларнинг аксарият маҳаллаларидаги ички 
йўллар, кўприклар сифатли қурилиб, одамлар 
учун равон ва хавфсиз шароит яратилди. 

Бу каби бунёдкорлик ишларида айниқса, 
“Зомин тумани йўллардан фойдаланиш” давлат 
муассасаси  ишчи-ходимларининг алоҳида ўрни 
бор. Муассасада меҳнат қилаётган 220 нафарга 
яқин ишчининг катта қисми йўлсозлик соҳасида 
30-40 йиллик тажрибага эга. Йиллар давомида 
орттирилган тажрибалари натижасида беш йил 
оралиғида ҳудуддаги барча маҳаллаларнинг 
ички йўллари тўлиқ тартибга келтирилди. Шу-

нингдек, корхонага қарашли “4Р40 Даштобод-
Зомин” ҳамда “Бахмал-Ғаллаорол” автомобиль 
йўлларининг 91 километри ва Даштобод шаҳар-
часидан Зомин шаҳригача бўлган 24 километр 
йўл талаб даражасида таъмирланди. Шу кунлар-
да ҳам мазкур манзилнинг 66-81 километрида 
реконструкция ишлари олиб борилмоқда. 

Йўлларни қуриш ва таъмирлаш баробари-
да жамоа йирик лойиҳаларни ҳам амалга тат-
биқ этиб келяпти. Улардан бири, “Uzbekistan 
Airways” АЖ таркибидаги “Бино ва иншоотлар-
ни қуриш дирекцияси” МЧЖ буюртмаси асоси-
да “Зомин” аэропортидаги учиш-қўниш йўлаги 
узунлигини 1900 метрдан 2100 метрга узайти-
риш лойиҳасидир. 

Жиззах вилояти автомобиль йўллари бош 
бошқармаси бўлим бошлиғи Алишер Саъдул-
лаевнинг таъкидлашича, зоминлик йўлсозлар 
билан ҳар қанча фахрланса арзийди. Ҳозирда 
уларнинг иш тажрибаси вилоятда оммалашти-
рилган. Жамоада тажрибали ишчи-ходим-
ларнинг кўплиги  ва 70 дан ортиқ замонавий 
техника кучидан самарали фойдаланиш, қола-
верса, корхонада янги технологиялар асосида 
асфальт ҳамда бетон ишлаб чиқариш цехлари 
мунтазам равишда ишлаб тургани ҳар қандай 
ишни ўз вақтида бажаришга имкон бермоқда.

Туризм – мамлакатни дунёга танитувчи, иқтисодиёт учун юқори даромад келтирувчи 
ва аҳоли бандлигини таъминловчи соҳалардан биридир. Шуни эътиборга олиб, Тошкент 
вилоятида ҳам туризм объектларининг муҳандислик-коммуникация тармоқлари, коммунал 
ва йўл инфратузилмаларини яхшилаш, маданий-кўнгилочар инфратузилмаларни 
ривожлантириш, маданий мерос объектларини реставрация қилиш ва ободонлаштиришга 
алоҳида эътибор қаратилмоқда.

Равон йўллар манзилларга 
бехатар элтади

Абдусами ҲАҚБЕРДИЕВ,  “O‘zbekiston bunyodkori” мухбири. 

Йўл азобини йўлда юрган кишичалик ҳеч ким ҳис қилолмаса керак. 
Шунинг учун ҳам равон йўллар қуриб, одамларнинг мушкулини 
осон қилиш каби хайрли иш азалдан халқимизнинг шуурига сингиб 
кетган. Бугунги кунда ҳам бу анъана янада ривожлантирилиб, 
йўлсозлик соҳасида замонавий лойиҳаларни қўллаган ҳолда 
ҳайдовчилар ва йўловчилар учун қулай шароитлар яратилмоқда. 
Жиззах вилояти йўлсозлари ҳам бу борада кўплаб тадбирларни 
амалга оширяпти.

ЗИЁРАТ МАНЗИЛЛАРИ:
сайёҳларни мафтун этмоқда

ТУҒИЛГАН КУНИНГИЗ
муборак бўлсин!

2024 йил август ойининг 16-22 саналарида  
таваллуд айёмларини нишонлайдиган

Ўзбекистон Республикаси Қурилиш ва уй-жой 
коммунал хўжалиги вазири вазифасини бажарувчи 
Шерзод Ҳидоятов, Ижро назорати бўлими бошлиғи 
Вагиф Мамедов, Ичимлик ва оқова сув тизимларини 
эксплуатация қилиш ва ривожлантириш бошқармаси 
бош мутахассиси Азамат Нодиров,  Давлат архитекту-
ра назорати бошқармаси бошлиғи Нодир Режабоев,  
“Shaharsozlik hujjatlarini ekspertiza qilish Respublika 
markazi” ДМ Йиғма таҳлил ва методология бошқар-
маси етакчи мутахассиси Акмалходжа Бахрамов, 
етакчи мутахассис Дилфуза Абдураҳмонова, 

“Qurilish sohasida axborot-kommunikatsiya 
texnologiyalarini rivojlantirish markazi” бош бухгалтери 
Жалолиддин Матчанов, 

Техник меъёрлаш ва стандартлаштириш илмий-
тадқиқот институти Таълим хизматларини кўрсатиш 
бўлими бош мутахассиси Шуҳрат Джуманазаров, 
фаррош Фотима Иргашова,

“Коммунал лойиҳа илмий-тадқиқот институти” 
Давлат муассасаси ҳайдовчиси Баҳодир Ўктамов, 
етакчи мутахассислар Шахрух Ташпулатов, 
Равшанбек Бахрамов, “Жанубий” филиали муҳанди-
си Баҳодир Бобоқулов, “Навоий” филиали бош му-
тахассиси Одил Эшниёзов,

“Ўзоғирсаноатлойиҳа” АЖ сектор раҳбари 
Улуғбек Сиддиқов, катта муҳандис Арофат Эрматова, 
бўлим бошлиғи Нодиржон Кундибоев, бош мутахас-
сис Темучин Амирсаидов, катта муҳандис Султон 
Суннатов, етакчи мутахассис Тамара Алёшина, 

“O‘zshaharsozlik LITI” бош лойиҳа институти ДМ 
Бухоро филиали етакчи архитектори Фазлиддин 
Худойбердиев, Смета ва нархларни шакллантириш 
бўлими бошлиғи ўринбосари Ҳожиакбар Икрамов, 
Тизимли таҳлил, назорат ва хатлар бўлими бошлиғи 
Жаҳонгир Жумаев, Техник бўлим 1-тоифали мута-
хассиси Варвара Сой, Илмий-тадқиқотлар ва ин-
новациялар бўлими бошлиғи Баҳодир Содиқов, 
Архитектура-қурилиш лойиҳаларини ишлаб чиқа-
риш бошқармаси 5-устахонаси муҳандиси Ўткирбек 
Ўктамов, Архитектура-қурилиш лойиҳаларини 
ишлаб чиқариш бошқармаси 3-устахонаси гуруҳ му-
дири Абдулазиз Азимов,  

Қорақалпоғистон Республикаси Қурилиш ва уй-
жой коммунал хўжалиги соҳасида ҳудудий назорат 
қилиш инспекцияси Диспетчерлик хизмати опера-
тори Руслан Худойбердиев, 

Бухоро вилояти Қурилиш ва уй-жой комму-
нал хўжалиги бош бошқармаси кассири Мадина 
Абдуллаева, ҳайдовчи Камол Тўрақулов, Қурилиш 
ва уй-жой коммунал хўжалиги соҳасида ҳудудий на-
зорат қилиш инспекцияси бош инспектори Умар 
Джабаров, 

Жиззах вилояти Қурилиш ва уй-жой коммунал хў-
жалиги соҳасида ҳудудий назорат қилиш инспекция-
си мутахассиси Жўрабек Лапасов, 

Қашқадарё вилояти Қурилиш ва уй-жой комму-
нал хўжалиги соҳасида ҳудудий назорат қилиш инс
пекцияси етакчи мутахассиси Элёр Жовлиев,  

Наманган вилояти Қурилиш ва уй-жой коммунал 
хўжалиги бош бошқармаси Туман (шаҳар) қурилиш 
ва уй-жой коммунал хўжалиги бўлимлари фаолияти-
ни мувофиқлаштириш шўъбаси бошлиғи Музаффар 
Артиков, 

Тошкент шаҳар қурилиш бош бошқармаси бўлим 
бошлиғи Абдулазиз Қуролов,  

Фарғона вилояти Қурилиш ва уй-жой коммунал 
хўжалиги бош бошқармаси бошлиғи ўринбосари 
Авазбек Мадаминов, Архитектура ва ҳудудларни ре-
жалаштириш бўйича бош мутахассислар Жаҳонгир 
Низомиддинов, Исломбек Каримов, Жасурбек 
Мадаминов, 

Хоразм вилояти Қурилиш ва уй-жой коммунал 
хўжалиги бош бошқармаси Кўп квартирали уйларни 
бошқариш тизимини ривожлантириш ва реновация 
лойиҳаларини амалга ошириш шўъбаси бош мута-
хассиси Шуҳрат Палванов, Ичимлик суви, оқова 
сув ва иссиқлик таъминоти тизимларини ривожлан-
тириш шўъбаси бош мутахассиси Рустам Палванов, 
Девонхона ва ижро назорати бўйича бош мутахас-
сис Алишер Юсупов, слесарь-сантехник Рафаэл 
Илясов, 

Қорақалпоғистон Республикаси “Тахиаташ ыс-
сылык тармаклары” МЧЖ Режа-техник бўлими бош
лиғи Динара Туханова, 

Наманган вилояти Поп туманидаги “Рамзан Ол-
тинкон” МЧЖ БСК бош директори Холбуважон 
Барзиев, 

Сирдарё вилояти Ховос туманидаги  “Шоҳзамон 
таъмирлаш тиклаш хизмат” МЧЖ БСК бош директо-
ри Моҳинур Махаммаддиева, 

Тошкент шаҳар Шайхонтоҳур туманидаги 
“Коммунал кластер плус” МЧЖ БСК бош дирек-
тори Алибек Хўжақулов, “Star Kommunal Service 
Professional Boshqaruv Kompaniyasi” МЧЖ бош ди-
ректори Адолат Абдиқодироваларни таваллуд куни 
билан чин дилдан муборакбод этамиз.

УЛАРГА СИҲАТ-САЛОМАТЛИК,  
УЗОҚ УМР,  

ОИЛАВИЙ ХОТИРЖАМЛИК,  
МУСТАҲКАМ СОҒЛИҚ ТИЛАЙМИЗ!

Газетанинг навбатдаги сони
2024 йил 23 август куни чиқади.


